
                                                                                           Тұрақты комиссияның 
   2020 жылғы 22 шілдедегі
қаулысы



Нұр-Сұлтан қаласы Полиция департаментінің 
жергілікті полиция қызметі басқармасының 
Ювеналдық полиция инспекторларының 
кәмелетке толмағандар арасындағы құқық 
бұзушылықтардың профилактикасы мен 
балалардың қадағалаусыз және панасыз 
қалуының алдын алу бойынша жұмысы туралы


Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы                    «Нұр-Сұлтан қаласы Полиция департаментінің жергілікті полиция қызметі басқармасының Ювеналдық полиция инспекторларының кәмелетке толмағандар арасындағы құқық бұзушылықтардың профилактикасы мен балалардың қадағалаусыз және панасыз қалуының алдын алу бойынша жұмысы туралы» ақпаратты тыңдап әрі талқылағаннан кейін жауапты мемлекеттік органдардың кәмелетке толмағандар арасындағы құқық бұзушылықты азайту бойынша белгілі бір жұмыстар жүргізіп жатқандығын атап өтті.
Елордада 182 279 оқушы оқитын 117 жалпы білім беретін мектеп бар. 
Нұр-Сұлтан қаласының ПД-нің жергілікті полиция басқармасының Ювеналдық полиция қызметкерлері (бұдан әрі – Ювеналдық полиция) тұрақты түрде жастар ортасын жақсарту бойынша, қиын өмірлік жағдайдағы адамдарға және әлеуметтік жағынан әлсіз отбасыларда тәрбиеленетін балаларға көмек көрсету бойынша іс-шаралар өткізеді. 
Есепті кезеңде Ювеналдық полиция әртүрлі акциялар мен бұқаралық іс-шаралар ұйымдастырды, олардың жалпы саны 20 000-нан астам баланы қамтыды, сонымен қатар 120-ға жуық жергілікті рейдтік жаттығулар, құқықтық тақырып бойынша 5014 баяндама жасады. 
Кәмелетке толмағандардың қауіпсіздігі үшін, соның ішінде қоғамдық орындарда мінез-құлық негіздерін үйрету мақсатында олар мүдделі органдардың, үкіметтік емес ұйымдардың, жұртшылықтың және бұқаралық ақпарат құралдарының қатысуымен «Қауіпсіз мектеп»                                           жедел-профилактикалық іс-шарасына қатысты.
Әр апта сайын Ювеналдық полицияның қызметкерлері түнгі уақытта ойын-сауық мекемелеріне кәмелетке толмағандарға баруға тыйым салу және алкоголь мен темекі бұйымдарын кәмелетке толмағандарға сатуға тыйым салу туралы заңнаманың талаптарын сақтау үшін рейдтер өткізеді. 
Профилактиканың жеке шаралары 201 әлеуметтік жағдайы төмен отбасыларға қолданылады, жасөспірімдерге қатысты зорлық-зомбылық және қысым көрсету фактілерін анықтауға және жолын кесуге ерекше назар аударылады.
Жыл басынан бері бала тәрбиесіндегі міндеттерін орындамағаны үшін 158 ата-ана әкімшілік жауапкершілікке тартылды, 176 кәмелетке толмаған бала тіркеуге алынды.
Ювеналдық полиция мектептермен бірге кәмелетке толмағандардың заңға бағынатын мінез-құлқын қалыптастыруға және оларға адамгершілік пен саламатты өмір салтын қалыптастыруға бағытталған іс-шараларды жүргізуде. 
«Құқықтық жалпы оқыту» аясында бірінші жартыжылдықта елорданың оқу орындарында 100-ден астам тренингтер, 230 дәрістер, акциялар, конкурстар өткізілді.
Ата-анасының қамқорлығынсыз қалған балаларды уақтылы анықтау, балалардың қараусыздығы мен панасыздығын ескерту үшін қорғаншылық және қамқоршылық органы мектептің әлеуметтік төлқұжатын жасайды, мұнда тәуекелі бар отбасылар тобын әлеуметтік педагог және инспектор анықтайды.
Мектептердің негізгі міндеті отбасы мен балалар проблемаларын ерте анықтау.
Осы мақсатта Қиын өмірлік жағдайдағы балаларды қолдау орталығы (бұдан әрі – Орталық) құрылды.
Орталықта заңгерлік, психологиялық, консультативтік көмек көрсетіледі, балаларды білім алуға қабылдау, қосымша білім алу жағдайында баланы жеке қолдау үшін жағдайлар жасалады.
Профилактикалық іс-шараларды жүргізу үшін мектеп оқушылардың бос уақытын ұйымдастыруға қатысады. Осы мақсатта қалада 11 қосымша білім беру ұйымдары, 136 филиалдар жұмыс істейді, шет аймақтарда қолжетімділікті қамтамасыз ету үшін 7 Community орталықтары ашылды. Жалпы қамту – 122 790 бала, оның 0,12%-і ішкі істер органдарында тіркелген, 9 мыңнан астам бала тұрмысы қолайсыз отбасыларда тәрбиеленеді.
Жазғы демалыс кезінде «JASYL EL» жобасы аясында балаларды жұмыспен қамтуды ұйымдастыру жұмыстары жүргізілуде. Қазіргі уақытта жоба 810 астам білім алушыларды қамтиды. Олардың шамамен 110-ы әртүрлі нысандар аумағында, 700-ге жуығы олар оқыған оқу орындарының аумағында жұмыс істейді.
Мектептердегі профилактикалық жұмыс балалардағы патриотизм мен ұжымшылдық сезімін қалыптастыруға негізделген.
Әр мектепте «Жас Ұлан» біріккен балалар мен жасөспірімдер ұйымының жұмысы аясында ұйымдастырылған білім алушылардың өзін-өзі басқару жүйесі бар. Елордадағы ұйымға мүше оқушылар саны шамамен 
120 000 мектеп оқушысы.
Алғаш рет есепте тұрған кәмелетке толмағандарды әскери-патриоттық клубтарға тарту тәжірибесі басталды. Қаланың 116 білім беру ұйымдарының базасында (81 мектеп және 35 колледж) 116 әскери-патриоттық клубтар, 
72 мекемеде – 88 «Жас сарбаз» сыныптары жұмыс істейді.
Оқушылардың қауіпсіздігін қамтамасыз ету үшін бейнебақылау орнату және мекемелерге кіруді бақылау қондырғысын жүзеге асыру ерекше бақылануда. Бейнебақылау камераларын ауыстыру және жаңарту үшін жергілікті бюджеттен 609,5 млн. теңге бөлінді. 45 мектепте қолжетімділікті басқарудың кешенді жүйесі (турникеттер) орнатылды.
1 маусымнан бастап жеткізушілер Жедел басқару орталығымен біріктірілген бейнебақылау жүйелерін монтаждау жұмыстарын бастады. Ақпаратты бірыңғай орталыққа шығару тез арада әрекет етуге және білім беру ұйымдарындағы бұзушылықтардың алдын алуға бағытталған шараларды күшейтуге мүмкіндік береді.
 Сонымен бірге, Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы кәмелетке толмағандар арасындағы құқық бұзушылықтар бүгінгі күннің өзекті мәселелерінің бірі болып саналатындығына тоқталды.  
Ішкі істер органдарында тіркелген кәмелетке толмағандар санының 2019 жылмен (221 білім алушы) салыстырғанда 208-ге (30.06.2020 жылғы мәлімет) дейін азайғанына қарамастан, 2020 жылдың 6 айының қорытынды ресми статистикасы бойынша кәмелетке толмағандар қылмыстары саны 37,7%-ке, яғни 77-ден 106-ға дейін өсуі байқалады. 
Қылмыстардың басым бөлігі пайдакүнемдік және зорлық-зомбылық сипатта: алаяқтық – 62, ұрлық – 28 факті, тонау – 8, қарақшылық – 1.
Қылмыстың өсуіне әсер еткен маңызды фактор халық санының көбеюі болды. Өткен жылмен салыстырғанда жасөспірімдер саны 28 мың адамға көбейді (346 279-дан 374 158-ге дейін).
Кәмелетке толмағандарға қатысты жасалған қылмыстардың саны 20,9%-ке, 43 фактіден 52 фактілерге дейін өсті. Кәмелетке толмағандарға қарсы жасалған қылмыстардың ішінде аяқталған қылмыстық істердің ішінде (52), мүліктік сипаттағы қылмыстар – 27 (тонау, ұрлау, алдау), жеке тұлғаға қарсы қылмыстар – 20, олардың 65%-тен астамы кәмелетке толмағандардың жыныстық тиіспеушілігіне қол сұғушылықпен байланысты. Қоғамдық қауіпсіздік пен қоғамдық тәртіпті бұзуға (13), көліктік қылмыстық құқық бұзушылықтарға – 2 факті, 1 факт (бұзақылық) және отбасы мен кәмелетке толмағандарға қатысты 1 қылмыс тіркелді.
Кәмелетке толмағандардың түнгі уақытта ойын-сауық мекемелерінде немесе үйден тыс жерде заңды өкілдерінің ілесіп жүруінсіз жүргендігі үшін 
1800-ден астам заңды өкіл (2019 – 1772), сонымен қатар 63 меншік иесі 
(2019 – 63) жауапқа тартылды.
Кәмелетке толмағандар арасындағы алкоголизмнің алдын алу шараларының бірі алкоголь өнімін сататын және жасөспірімдерді алкогольдік ішімдік ішуге тартатындарды жауапқа тарту болып табылады.
2020 жылдың 6 айында 21 жасқа дейінгі алкоголь өнімдерін сатудың 
21 фактісі анықталды (2019 жылы – 14).
Құқық бұзушылық жасаудың негізгі себептері мен шарттары отбасының әлеуметтік-экономикалық жағдайы, отбасындағы жағымсыз процестер.
Орта әлеуметтік, көбінесе толық емес, сонымен қатар дисфункционалды отбасындағы балалар көбіне кәмелетке толмағандар арасында құқық бұзушылар болып табылады.
Мектеп инспекторларының болмауы проблемалық мәселелердің бірі. Оқу жылының аяғында 91 мектептің 17-де мектеп инспекторы жоқ (4, 5, 10, 21, 32, 45, 52, 59, 62, 63, 72, 73, 79, БИЛб, БИЛқ, №1 ММИ, № 2 ММИ). 
Бұл факті білім алушылар арасындағы құқық бұзушылықтың алдын алу бойынша бірлескен жұмыстардың сапасынан көрінеді.
Жоғарыда баяндалғанды ескере келе, Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы ҚАУЛЫ ЕТЕДІ: 
1. «Нұр-Сұлтан қаласы Полиция департаментінің жергілікті полиция қызметі басқармасының Ювеналдық полиция инспекторларының кәмелетке толмағандар арасындағы құқық бұзушылықтардың профилактикасы мен балалардың қадағалаусыз және панасыз қалуының алдын алу бойынша жұмысы туралы» ақпарат назарға алынсын.
2. Нұр-Сұлтан қаласының Полиция департаментіне:
құқық бұзушылықтар мен қылмыстарды жасауға себеп болатын жағдайларды анықтауға, зерделеуге, жоюға бағытталған іс-шаралар кешенін іске асыру жөніндегі жұмысты жалғастыру;
елорданың барлық орта мектептеріне мектеп инспекторларын енгізу және қамтамасыз ету мәселесін пысықтау;
тәрбиелік сипаттағы мәжбүрлеу шараларын қолдана отырып, сотталған және сот жазадан босатқан кәмелетке толмағандарға қатысты есепке алуды жүргізу және жеке профилактика шараларын қолдану;
кәмелетке толмағандардың құқық бұзушылықтар жасауға, қоғамға қарсы әрекеттерді жасауға қатысуын және кәмелетке толмағандарды тәрбиелеу, оқыту және күтіп ұстау жөніндегі өз міндеттерін тиісті түрде 
орындамайтын немесе тиісінше орындамайтын адамдарды анықтау бойынша жұмысты жандандыру; 
қатыгездік пен зорлық-зомбылықты, суицидті, порнографияны, есірткі құралдарын, психотроптық заттарды, педофилия мен зорлық-зомбылыққа бейім адамдарды табу үшін интернет желіні мониторингтеуді күшейту;
әлеуметтік жағдайы төмен отбасыларда тұратын адамдардың өмір салты мен мінез-құлқын үнемі бақылауға алу;
қоғамдық ұйымдардың, еріктілердің балалар қылмысының алдын алуға, сондай-ақ отбасылардағы балалардың құқықтарының барлық бұзылуына дер кезінде анықтауға және ден қоюға кеңінен тарту;
Қазақстан Республикасының алкоголь өнімін сату, алкогольді ішімдіктерді сату туралы заңнамасының талаптарын бұзған тұлғаларды әкімшілік жауапкершілікке тарту ұсынылсын.
3. Нұр-Сұлтан қаласының Полиции департаменті мен «Нұр-Сұлтан қаласының білім басқармасы» мемлекеттік мекемесіне: 
Ювеналдық полиция мен мектеп инспекторларының кәмелетке толмағандар арасындағы құқық бұзушылық пен қылмыстың профилактикасына бағытталған іс-шараларды орындау жөніндегі жұмысын жандандыру, қызметі кәмелетке толмағандар арасындағы құқық бұзушылықтың, қадағалаусыз және панасыз қалуының алдын алу бойынша жөніндегі шараларды іске асыруға бағытталған коммерциялық емес ұйымдарға ұйымдастырушылық-әдістемелік көмек көрсету;
кәмелетке толмағандар арасындағы құқық бұзушылықты азайту, мектеп оқушылары арасында тәрбие жұмысын күшейту, саламатты өмір салтын насихаттау және ата-аналар мен заңды өкілдердің құқықтық тәрбиесіне ықпал ету; 
білім алушыларға психологиялық көмек және психологиялық қолдау көрсету үшін орта білім беру ұйымдарында психологиялық қызметті дамыту жұмыстарын жалғастыру;
[bookmark: _GoBack]әлеуметтік аз қамтылған отбасылардың ерте профилактикасы, кәмелетке толмағандардың қадағалаусыздығы мен құқық бұзушылықтарын еңсеру бойынша жұмыстардың тиімділігін арттыру ұсынылсын.
4. Осы қаулының орындалуын бақылау Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясына жүктелсін.
Нұр-Сұлтан қаласы мәслихатының 
заңдылық, құқық тәртібі және қоғаммен 
жұмыс жасау мәселелері жөніндегі 
тұрақты комиссияның төрағасы   				     	    Қ.Таукен                                                       

